
тяфтама храмой Сидор. Сиря-ни. Тк сон и вохси, кда уйфтят Егорть колга, сон и аф кулхцонды: «Аш, корхтай, мезегя тяфтама». И аф кулхцонды, шаркстай и кылхтыяй сяда курок боконяс. И сембя мезя-бди мормацяй, мормяцяй, а сонцень сельмя веденза гуворийхть, гуворийхть. Тяфтама блажной атясь. Сон инголя Данил Егоровичть посёлкаса работась. Да сон панезя мезенкса-бди. А Егорсь инксонза арась.

— Федька, — кизефтезя Васькась, — а мес Ермолайсь аф няендеви? Или сон тя кизонда аф кармай Данил Егорочть садонць ванма?

— Кармай. Исяк мон сонь няендия, сон вирьста сась. Ирецта. Сон валда тяфтама. Мзярс марьхня исть кенерь, сон сими. Аньцек сай пинксь, так Данил Егорычсь аф макксси ярмакт теенза винас, и эста сон ваны кятавня да хитрай. Ляди мялезт, кода сон тонь весть палакса?..

— Ляди, ляди, — курок корхтазь пшкяць Васькась, сонць вешсыень юкстафтомс нят аф цебярь тефнень. — Мес тяфта, Федька, Ермолайсь рабочайкс аф моли, мода аф види? Вдь сон вона кодама здоров.

— Аф содаса, — пшкяць Федькась. — Кулие мон, што ненгя кунара мзярда-бди сон, Ермолайсь, дезертиркс тушенць якстерхнень эзда. Тоса вастрокса мзяра-бди ащесь. А сяда меля сон валда тяфтама. То туй ковнябуть Алёшинаста, то кизоти танга сай. Мон, Васька, аф келькса Ермолайть. Сон аньцек пинетьнень мархта цебярь, да и то мзярда ирецта.

Куваць корхнесть цёранятня. Васкаськя азонць Федькати кодама тефть тиендевийхть раз’езть тейса. Азондозя палаткать колга, Серёжкать колга, компазть колга.

И* тиньге теезнок сашендода, — пшкяць Васькась. — Минь теезонт сашентам, тиньгя теезнок сашендода. И тон, и Зипуноф Колькась, и ненгя кия-нябуть. Тон морафтома маштат, Федька?

— Аф ламня.

— И миньгя Петькать мархта аф ламня.

— Школа аш. Мзярда улсь Егорсь, то сон пяк старандась, штоба улель школа. А тяни-ни аф содаса кода. Кяжиясть алятьня — аф школати сашенды.


— Заводонь тийма уйфтийхть и школат тийхть, — басязя сонь Васькась. — Пади кодама нябуть доскат лядыйхть, шочкт,

